
Navnîşan

Quncika Têgînan

Derbasbûna Êzinga jî hat 
qedexe kirin

Panorama ya 
Aboriya jin 

Dêro Kevnik ji 
gundên dîrokî 

û kevnar 

Encamnameya civîna salê 
ya Kongra Star 

Jinên Tîrêjên Rojê 
çalakiyên bibanor kirin

Xwendekarên Şehbayê ambargoya hikumeta Şamê şermezar kirin

‘TECRÎD POLITIKAYA 
QIRKIRINA GELÊ KURD E’

Tevî dorpêç, şer, gef û 
êrîşên dagîkeriya Tirk 
yên ser herêmên bakur û 
rojhilatê Sûriyê, herwiha 
şert û mercên aborî yên 
zehmet, aboriya jin bi 
armanca pêşxistina 
aboriya civakê ya li 
herêmê, di 2022`an de bi 
encam gelek gavên mezin 
avêtin.R-2

Gundê Dêro Kevnik yê 
girêdayî navçeya Çil Axa 
ku 3 Km dûrî bakurê 
Kurdistanê dikeve, ji 35 
xaniyan pêk tê, xwezaya 
wê pir xweşik û spehî 
ye û bala her mirovî 
dikşîne.R-6

Kongre Starê bi 
dirûşmeya “Nabe jin bê 
rêxistin bên hiştin” 
encamnameya civîna 
xwe ya salê ya ku 15-
16’ê Kanûnê darxistî, 
eşkere kir. R-5

Înîsiyatîfa Jinên Tîrêjên 
Rojê bi daxuyaniyekê
 ragehan ku hêzên wan  
li navçeya Geverê ya 
Colemêrgê li dijî polîs 
û bazirganên tiryakê 
çalakiyên bibando li dar 
xistine. R-3

Xwêndekarên herêma Şehbayê dorpêça hikumeta Şamê ya li ser herêmê ku bûye sedema girtina 
dibistanan bi tundî şermezar kirin û gotin, rêxistinên navneteweyî û yên mafên zarokan xwedî li zagon 
û pîvanên xwe dernakevin R-3

Li Firqeya 4`an a girêdayî hikumeta Şamê derbasbûna text û êzingan jî, li 
taxên Şêxmeqsûd û Eşrefiyê yên Helebê hat qedexe kirin. R-3

-Endamê Komîteya Rêveber a PKK’ê Mûstafa 
Karasu beşdarî ‘Bernameya Taybet’ a Medya Haber 
TV bû û tecrîda li ser Rêber Apo, êrîşên ser bakur û 
rojhilatê Sûriyê û serhildanên li Rojhilatê Kurdistan 
û Îranê nirxand.
-Mûstafa Karasû derbarê tecrîda li ser Rêber Apo 
wiha got: “Bi Rêber Apo re 21 meh in ti hevdîtin 
nehatiye kirin. Ya rast, tecrîd 24 sal in dewam dike. 
Dîlgirtina Rêber Apo wê bikeve sala 25’an. Bêguman 
ev yek ji bo rêberê gelekî, demeke gelekî dirêj e. Ma-
yina 24salan li zindanê, karakterê vê têkoşînê jî ra-
dixe pêş çavan. Nîşan dide ku ev têkoşîn çiqasî tund 
û dijwar e, têkoşîna gelê Kurd, helwesta li hemberî 
dewleta Tirk û hêzên navneteweyî nîşan dide.” R-4

Nivîskar û mamosteyê Kurdî Adil 

Qazî tekildarî polîtikayên bişaftinê 

û êrişên dawî yên li dijî zimanê Kurdî 

destnîşan kir ku bi xwedî derketi-

na zimanê Kurdî dikarin pêşî li wan 

polîtîkayan û êrişan bigirin û got: 

“Ziman dara maziyê ye, her çiqas 

êriş bikin jî naqede ji nû ve şîn dibe.”

Ji avabûna Komara Tirkiyeyê ve 

polîtikayên bişaftinê yên dewletê li dijî 

zimanê Kurdî dewam dikin. Her çiqas li 

gorî demê polîtikayên dewletê bigûherin 

jî hê jî zimanê Kurdî tine tê hesibandin 

û mafê perwerdehiya fermî ya zimanê 

Kurdî di dibistanan de qedexe ye. Ji ber 

ku parlamenterê Partiya Demokratîk a 

Gelan (HDP) ê Amedê Îmam Taşçier 

beriya bi çend rojan di meclisa dewleta 

Tirk de bi Kurdî axivî, axaftina wî di nîvî 

de hat birrîn. Her wiha di bernameya 

qenala ATV’yê de axaftina dayikekê ya 

bi Kurdî hat qûtkirin. Bi van kiryaran 

nîjadperestiya dewletê ya li dijî zimanê 

Kurdî careke din derket holê.

Nivîskar û Mamosteyê Zimanê Kurdî 

Adil Qazî polîtikayên bişaftinê û êrişên 

dawî yên li dijî zimanê Kurdî nirxandin. 

Kurdî naqede her şîn dibe

Derbarê mijarê de Adil Qazî got, ar-

manca êrişên li dijî zimanê Kurdî ew e 

ku neteweya Kurd ji holê rakin: “Ew jî 

dizanin dema zimanê Kurdî bê axaftin, 

perwerdehiya fermî ya zimanê Kurdî 

hebe, li ser vê êrdnîgariyê nikarin Kurdan 

tine bihesibînin û bibin serdest. Yek ji 

sedemên êrişên dewletê jî lawazbûna 

wan e. Çand û nasnameya Tirkan çêkirî 

ye, ji ber wê jî dixwazin bi zext û zorê 

bibin serdest. Lê her çiqas êriş bikin 

jî zimanê Kurdî li ser vê axê namire, 

zimanê Kurdî weke dara maziyê ye bi 

kok e, çawa ku dara maziyê ewqasî 

dişewitînin jî li ser xweliya xwe heşîn 

dibe, zimane Kurdî jî wisa ye. Her çiqas 

êriş bikin jî naqede ji nû ve şîn dibe.”

‘Dev ji gilî û gazinan berdin’ 

Mamoste Adil Qazî îşaret bi bêkêriya 

bi gilî û gazinan kir û got, bi xwedî 

derketinê êrişên li dijî ziman dikarin bên 

rawestandin: “Divê em li dijî van êrişan 

gilî û gazinan nekin, em li mala xwe, 

li tax û bajaran xwe bi rexistin bikin. 

Heke di dilê me de hebe, em bizanin 

ku termek li êrdê ye û divê bê rakirin, 

ew nebe jî nabe, wê demê divê her 

kes bi xwedî derketineke bi vî awayî 

tevbigere. Yanî em dikarin li kanalên 

wan temaşe nekin, heke dengê Kurdî 

were birrîn, em jî dikarin nerazîbûnê 

wisa nîşan bidin. Yanî berî her tiştî em 

bêxwedî nînin, xwedî dîrokeke kevnar 

in, xwedî têkoşîn û rêberekî hemdem 

in, çima em xwedî li vê têkoşînê der-

nekevin. Êrişî çi dikin, divê em zêdetir 

xwedî lê derkevin. Dema êrişî ziman 

kirin, divê em zêdetir xwedî li ziman 

derkevin.

Polîtîkayên bê sînor û exlaq

Adil Qazî bi bîr xist û got; “Polîtîkayên 

dewletê yên bişaftinê bi ser neketin. 

Piştî ku ev polîtîkayên dewletê yên tine 

hesibandin û bişaftinê bi serneketin, 

dîtin ku Kurd dikarin xwe bi rê ve bi-

bin û perwerdehiya xwe bibînin. Wê 

demê polîtîkayên zext û tundiyan xistin 

meriyetê. Niha jî li dijî Kurdan û zimanê 

Kurdî polîtîkayên bê sînor û bê exlaq 

tên meşandin.”

Kêmasiya hewldanên ji bo ziman 

Qazî anî ziman ku hewldanên ji bo 

perwerdehiya fermî ya zimanê Kurdî 

kêm in û bi van gotinan dawî li axaf-

tina xwe anî; “Ziman ji çand, dîrok û 

polîtîkayê qutkirî nîne. Ziman her tişt 

e. Bi pirranî çalakiyên me bi zimanê 

Tirkî tên kirin. Yanî çima tenê bi Tirkî, 

divê em bi Kurdî jî bikin. Yanî çima 

em zimanê neyarên xwe bi kar tînin. 

Em ne li hemberî zimanekî ne, lê îro 

zext li ser zimanê me heye, zimanê 

me tine tê hesibandin. Ji ber wê divê 

em bi zimanê xwe têbikoşin. Divê em 

perwerdehiya fermî ya zimanê xwe li 

ser wan bidin ferzkirin. Perwerdehi-

ya zimanê din di dibistanan de heye 

lê ya Kurdî qedexe ye, divê li dijî vê 

yekê nerazîbûneke tund bê nîşandan. 

Di qada navneteweyî de jî mafê her 

zimanî yê perwerdehiyê heye, divê di 

warê dîplomasiyê de jî em hewl bidin 

û bi çalakiyan vê yekê bidin ferzkirin. 

Lê hewldanên me pir kêm in divê em 

bêhtir li ser ziman bisekinin.” -M.A.

Paulo Nimer Pjota dide zanîn ku ew 

parçeyên dîrokî kom dike û van parçeyan 

bi hev ve dizeliqîne û bi vî awayî berhemên 

xwe hazir dike.

Huneremendê Brezîlyayî Paulo Nimer Pjota 

bi hizreke cuda tobloyên balkêş disêwirîne. 

Malzemeyên ku ji bo hunerê xwe bi kar tîne 

giş ji kolanan dide hev û ew van malzeme-

yan vediguherîne tiştekî din. Karên wî xwedî 

disîpleneke tevlîhev in, meriv dikare şopên 

wêne, peyker û asamblajê di xebatên wî de 

bibîne. Yanî malzemeyên wî xwezayî û yên 

çêkirî ne. Ew bi malzemeyên hazir berhemên 

xweşik diafirîne. Xebatên wî di heman demê 

de dikin ku meriv li ser hin tiştan biramin 

û bîra hin tiştan bibin. Jixwe, Paulo Nimer 

Pjota jî dema van xebatên xwe yên hunerî 

disêwirîne ji mîtolojiya Brezîlyayê sûdê werdi-

gere û dide pey şopa şaristaniyên kevn. Her 

wiha bibîranînên zarokatiya wî jî kirine ku ew 

bi vî hunerî dakeve û wî jî daye pey bibîranînên 

xwe yên li gund ên dema zarokatiyê. 

Paulo Nimer Pjota dide zanîn ku ew parçeyên 

dîrokî kom dike û van parçeyan bi hev ve 

dizeliqîne û bi vî awayî berhemên xwe hazir 

dike. Ew li taxeke kevn a Sao Paulo dimîne 

û atolyeya wî jî li heman taxê ye. Taxa ku ew 

lê dimîne weke taxa karkeran jî tê zanîn û 

nêzî wî qet galerî û hunermend tine ne. Wî 

ev tax ji ber ku erzan bûye tercîh kiriye, her 

wiha ji bo rabuhiriya taxê ya kevn jî xwestiye 

li wir bi cih bibe, ji lewre  xwe li wir rehet hîs 

dike û baştir diafirîne.

Ji bo wî muzîk her tişt e

Paulo Nier Pjota bi bîr dixe ku bi carekê dika-

re li ser 10 ta 15 asamblajan bixebite û van 

xebatên xwe ji bo pêşangehan amade bike. 

Taxa ku lê dimîne taxeke mezin e. Lê li gel 

mezinbûnê bêdengî û aramiya taxê îlhamê dide 

wî da ku bixebite. Dema dixebite jî herî zêde 

muzîk hevrêyê wî ye; “Ez her roj bi saetan li 

muzîkê guhdar im. Ez û asîstanê xwe Fabio, 

em ji heman muzîkan hez dikin, ev şansê min 

e. Em li muzîkên weke Hip-hop, Funk û caz 

guhdarî dikin. Hin caran jî em li podcastan 

guhdarî dikin. Di jiyana min de tişta herî girîng 

muzîk e. Dikarim bibêjim muzîk, nihêrîna min 

a civakî û polîtîk diyar dike. Dinyaya min bi 

muzîkê teşe digire, heta cilên ku li xwe dikim 

jî bi tesîra muzîkê li hev tînîm.”

Qet nasekine û her dixebite

Paulo Nier Pjota pêvajoya xebata xwe bi 

manewiyatê ve girê dide û diyar dike ku 

manewiyat ji bo wî girîng e. Ew ji kesên ku 

dixwazin werin wî li studyoyê bibînin re jî 

vekirî nîne, dide zanîn ku ew li wir wextekî 

dirêj derbas dike û cihê xebatê jiyana wî îfade 

dike. Ji lewma heta ji destê wî tê atolyeya xwe 

paqij dihêle û ji 10’ê sibehê heta 6’ê êvarê li 

atolyeyê dixebite. Dema dibe êvar ez û asîstanê 

xwe her tiştî paqij dikin da ku em sibehê bi 

motîvasyoneke baş bixebitin. Ez bi rêk û pêk 

dixebitim û naxwazim qet bisekinim, ji lewma 

jî divê atolyeya min tim paqij be. Hin sibeh 

û êvaran ji bo xwedayan findan pê dixim, 

vê yekê weke rîtûelekê dikim. Lê ez bînim 

bîra we, vî tiştî tenê ji bo hin xwedayên ku 

ez baweriyê bi wan tînim, dikim.”

Hin xebatên Paulo Nimer Pjota heta 24’ê 

Nîsanê dê li “Maurenn Paley” a Londonê 

werin nîşandan.

-Ozgurpolitika

Li pey şopa şaristaniyên kevnDara maziye her şîn dimîne

Rojnameya siyasî, civakî û çandî 21-kanûn- 2022            Jimar : 1024 www.ronahi.net/ku/

Sudoku: Bersiv 33Sudoku:Pirs 34 

 7  6 2  5  9 

2       7  

     9   1 

  5  1 2 7  8 

  9    2   

6  2 5 7  3   

9   3      

 3       2 

1  6  9 4  3  

 

9 3 4 7 6 1 5 8 2 

2 8 7 9 3 5 4 6 1 

6 1 5 8 4 2 7 9 3 

4 9 3 1 2 7 8 5 6 

8 6 2 5 9 3 1 7 4 

5 7 1 6 8 4 3 2 9 

7 4 9 3 5 6 2 1 8 

3 5 6 2 1 8 9 4 7 

1 2 8 4 7 9 6 3 5 

 
Aram Asûde, amin, emîn, rehet, hêmin: Gundê me aram e, ti nexweşî û 

teşqele tê de nînin. 
Asîmîlasyon (Fransî) Bi darê zorê helandina civekekê ji aliyê nasname, çand û ziman ve: Ji 

ber zordariya dagîrkeran bi milyonan Kurd asîmîle bûne. 
Berpirs (Fransî) Kesê ji ber karê kirî, yan erkê girtî ser xwe neçarê hesabdayînê ye. 

Mesûl: Berpirsê saziyê alîkarî belav kir. 
Kampanya (Îtalî) 1. Di qada siyasî, aborî, çand û hwd. de pêvajoya çalakiyan: Ji bo 

paqijkirina kolanan şaredariyê dest bi kampanyayê kir. 
2. Ji bo firotinê, erzankirina mal. Bazirganan dest bi kampanya 
erzaniyê kiriye. 

Kompanya (Îtalî) Şirîkatî û hevpariya di bazirganiyê de. Bi giranî ji bo biyaniyan. Şirket, 
şerîke: Kompanya Amerîka petrolê dertîne. 

Operasyon (Fransî) 1.Rêzeçalakî. 2. Ji bo girtina sûcdaran rêzeçalakî. 3. Emelî.  
Pêşangeh Ji bo ger, dîtin û naskirinê, raxistin û bicîkirina berhemên hunerê. Her 

sal meha Nîsanê pêşangeha pirtûkan vedibe. 

Pêşbazî/pêşbirk Di zanebûn, behre, bedewî û hwd. de, karê ji bo nîşandana serkeftinê: 
Pêşbirka bazdanê dest pê kir.  

Vegotin Gotina berfireh. Îzah. Sedema çalakiya xwe bi berfirehî ji me re vegot. 
Venêrîn Kontrol, fehs: Li ser bendê endamên asayişê li her kesî venêrîn. Doktor 

li nexeweşan venêrî. 

 

ÇIMA KUJERÊN 
ROJNAMEVAN 

ÎSAM EBDULAH 
MEHKÛM NAKIN?

DILYAR CIZÎRÎ R-4

Lîstokên 
Erdogan yên bi 
xwîn û Rûsya

Zeki Bedran R-5

Darîn Silê/Qamişlo

Cejna Şeva Yelda wê li gelek bajaran bê pîrozkirin

Ji peykerê Ehmedê Xanî heta ji her tiştên Kurdî ditirsin’’

Belgefîlmek li ser Orkêstraya Rojava li 
Qamişlo hat pêşandan

Panorama ya Aboriya jin 
Saziyên Çand û Ziman ên Kurdî wê 21’ê Kanûnê Cejna Şeva Yeldayê li gelek deveran bi bernameyên cuda pîroz bikin.Tevî dorpêç, şer, gef û êrîşên dagîkeriya Tirk yên ser herêmên bakur û rojhilatê Sûriyê, herwiha şert û mercên aborî yên 

zehmet, aboriya jin bi armanca pêşxistina aboriya civakê ya li herêmê, di 2022`an de bi encam gelek gavên mezin avêtin. Kovara Destar, Komeleya Lêkolînên 
Ziman û Çandên Mezopotamyayê 
(MED-DER), Enstîtuya Kurdî ya 
Stenbolê, Enstîtuya Kurdî ya 
Amedê, Komeleya Lêkolînên 
Ziman û Çandên Arî - Kome-
leya Wêjekarên Kurd, Komele-
ya Lêkolînên Çand û Ziman a 
Arsîsayê, Komeleya Lêkolînên 
Ziman û Çandên Botanê, Kome-
leya Lêkolînên Çand û Ziman a 
Avestayê, Komeleya Lêkolînên 
Çand û Ziman a Ankayê, Komeleya 
Lêkolînên Çand û Ziman a Feradê, 
Komeleya Lêkolînên Çand û Ziman 
a Birca Belekê, Komeleya Çand 
û Hunerê ya Dîcleyê, Navenda 
Çandê ya Biharê, Enstîtuya Kurdî 
ya li Stockholmê, Enstîtuya Kurdî 
ya li Elmanyayê, Enstîtuya Kurdî 
ya Brukselê, Enstîtuya Kurdî ya 
Swîsreyê dê tekildarî Cejna Şeva 
Yeldayê daxuyaniyek nivîskî dan 
û gotin ku ew ê di 21’ê kanûnê de 

li gelek deweran bi bernameyên 
cuda pîrozbahiyan li dar bixin.
Di daxuyanî ye de hat diyarkirin 
ku Cejna Şeva Yeldayê yek jî 3 
cejnên kurdan ên sereke weke Cej-
na Çarşema Sor (cejna gerdûnî), 
Cejna Newrozê (cejna rûzemîn) 
ye û ew cejn bi hezaran sal in tên 
pîrozkirin.  Her wiha hat destnîşan 
kirin ku Cejna Şeva Yeldayê ji 
bo kurdan xwedî cihekî qedîme 
û weke Şevçile, Şeva Mêhr an jî 
Mêhra, Şevçere, Şevçile, Çilekilû, 
Şeva Rojvegerê, Şeva Ronahiyê, 
Şeva Zayîna Tav û Ronahiyê, Şeva 
Mîtrayê jî tê binavkirin û şeva herî 
dirêje û li gel vê şevê salek bi dawî 
dibe û saleke nû dest pê dike.
Di daxuyaniya hevpar de bangawa-
ziya ji bo beşdarbûna pîrozbahiyan 
hatiye kirin û di daxuyaniyê de 
wiha hat gotin: “Yelda xwedî 
fikr, raman, felsefe, bawerî û 
bûyereke mezin a dîrokî ye. Yek 

ji pîrozweriyên felsefe, bîr û bawe-
riya mîtrayî ye, ku ev felsefe, bîr û 
baweriya kurdan a herî qedîm a 
xwezayî, xwebûnî û gerdûnî ye. Li 
gor daneyên lêkolîn û vekolînên 
dîrokî û zanistî ‘Noel’ anku sersala 
mîladî ku îro li her aliyê cîhanê tê 
pîrozkirin jî bingeh û çavkaniya 
xwe ji Şeva Yeldayê digire. Cejna 
Yeldayê bi hezaran sal e, li her 

çar milên Kurdistanê wek cejneke 
neteweyî tê pîrozkirin. Lê sed mi-
xabin ji ber dagirkirina Kurdistanê 
ya bi sedan sal e wek gelek nirxên 
din, ev nirxê kurdan ê neteweyî 
jî hatibû asta jiholêrakirinê. Îro 
di encama têkoşîna neteweya 
kurd a bêhempa de wek gelek 
nirxên din ên kurdewar ev çand, 
bawerî û felsefeya pîroz a Şeva 

Yeldayê jî carek din zindî dibe û 
li her çar milên Kurdistan û li her 
derên cîhanê yên ku kurd lê dijîn 
belav dibe.
Em li ser bingeha vê rastiyê, di 
serî de hemû tevger, sazî, dezgeh 
û derdorên pêşeng bang û gazî 
li hemû kurdên li her çar milên 
Kurdistan û li her derê cîhanê 
dikin ku bi hest, hiş û giyanê 
yekbûna neteweya kurd a azad 
Cejna Yeldayê, anku Şevçileyê 
bi şahî û bernameyên cur bi cur 
pîroz bikin û têkoşîna parastin û 
pêşxistina nirxên neteweya kurd 
li her derê bilindtir bikin.

Em wek sazî Wê bi boneya vê 
rojê li gelek bajaran bi şahî û 
bernameyên cur bi cur Cejna 
Yeldayê pîroz bikin. Cejn û Şeva 
Yeldayê yan jî Şevçile li netewe-
ya kurd û hemû mirovahiyê pîroz 
be.” -ANF

Îns iyat î fa  Hunermendên 
Welatparêz qedexekirina şahiya 
NÇM’ê û zextên li ser kurdî û 
kurdan şermezar kir û got: “Ev 
desthilatdar ji peykerê Ehmedê 
Xanî bigire heta hestiyên şehîdan 
ji her tiştî ditirse.” 
 
Î n s i y a t î f a  H u n e r m e n d ê n 
Welatparêz têkildarî qedexekirina 
konsera damezrandina salvege-
ra pîrozbahiya Navenda Çanda 
Mezopotamyayê (NÇM) û binçav-
kirina gelek hunermendên wê bi 
daxuyaniyek nivîskî şermezar kir. 
 
Daxuyaniya Însiyatîfê ya bi sernavê 
“Ew ê têk biçin” wiha ye: 
 “Wekî hûn jî dizanin desthilatîya 
faşîst her ku diçe, ro bi ro zext û 
tundiya xwe li hemû qadên jiyanê 
berbelav dike. Eşkere ye ku hewl 

dide hebûna xwe bi kuştin û girtin 
û îşkenceya li ser kurdan berde-
wam bike. Lê soz e ji gelê me ra; 
EM Ê RÊ NEDIN! Ew ê têk biçin!
 
Î n s i y a t î f a  H u n e r m e n d ê n 
Welatparêz qedexekirina şahi-
ya NÇM’ê û zextên li ser kurdî 
û kurdan şermezar kir û got: “Ev 

desthilatdar ji peykerê Ehmedê 
Xanî bigire heta hestiyên şehîdan 
ji her tiştî ditirse.” 
 

Ji her tiştê Kurdî û 
mKurdistanî ditirsin

 
Li hemberî kamerayên me ew 
ê têk biçin. Li hemberî stran û 

govendên me ew ê têk biçin. Li 
hemberî şanoya me ew ê têk biçin. 
Li hemberî tuval û boyaxên me ew 
ê têk biçin. Li hemberî dirûşma ‘jin 
jîyan azadî’ ew ê têk biçin. Em di-
zanin; ditirsin. Ji hêzên me, ji dîrok 
û çanda me, ji huner û hebûna me 
ditirsin. Ji peykerê Ehmedê Xanî 
bigirin heya ji darên Cudî;  ji ava 
Çemê Munzûrê heya ji defterên 
zarokên Kobanê ditirsin; ji sewta 
Viyan Peyman heya şanoya kurdî, 
ji cenazeya Dayika Taybet Înan 
heya hestîyên şehîdan ji hemû 
tiştên kurd û Kurdistanî ditirsin.
 
Ji tirsa dilê xwe, qanûnên xwe 
yên derewîn jî bin pê dikin. Loma 
qedexe dikin şahiya parastvanên 
çand û hunera kurdî. Nahêlin NÇM 
salvegera xwe pîroz bike. Lê NÇM 
li ber xwe dide. Hunermendên 

welatparêz li ber xwe didin. Hezar 
car pîroz be salvegera 31’emîn a 
damezrandina Navenda Çanda 
Mezopotamya. Loma diavêjin ser 
malên ciwan û hunermendên kurd. 
Loma vê desthilatdariya şerxwaz, 
erişî Dayikên Aştiyê dike. Loma 
êrişî siyasetmedarên kurd dikin. 
 

Ala hunera Kurdî wê li babe
 
Ciwan  û  hunermend  û 
siyasetmedarên û dayikên 
welatparêz rûmeta vî gelî ne. 
Em wek hunermendên kurd van 
kiryarên desthilatê şermezar dikin. 
Em wan hişyar dikin ku demildest 
hevalên me bên berdan. Em û em 
dubare soz didin gelê xwe ku ala 
berxwedana çand û hunera kurdî 
her bilind be!” MA

Li bajarê Qamişlo belgefîlmek li 
ser Orkêstraya Rojava, provayên 
wê, perwerdeyên muzîkê û 
endamên wê yên zarok hat 
pêşandan.

Belgefîlma ji derhêneriya Dilîcan 
Osman Hiso bi beşdariya endamên 
Orkêstraya Rojava ya Zarokan, 
kesayetên rewşenbîr û hunerî, li 
navenda Çand û Hunerê ya Mi-
hemed Şêxo hate pêşandan.

Fîlm ji aliyê Nefel Production ve 

hat derhênan û kêşan, ku ji 56 de-
qeyan pêk tê û behsa Akademiya 
Orkêstraya Rojava û perwerdeyên 
wê û endamên wê yên zarok ên 
perwerdekirî û cûreyên provayên 
ku digirin, dike.
Her wiha belgefîlm balê dikişîne 
ser zarokên ku ji bajarên dagirkirî 
wek Serêkaniyê û Efrînê koçber 
bûne û amûrên xwe yên muzîkê 
li şûn xwe hiştine.

Di dawiya pêşandana belgefîlmê 
de derhêner Dilîcan Osman Hiso ji 

aliyê endama rêveber a Orkêstraya 
Rojava Firyal Colîn ve hat xelatki-
rin, ku wî jî xelata xwe diyarî ruhê 
bavê xwe yê hunermend Osman 
Hiso kir.

Hêjayî bibîrxistinê ye ku 
Akademiya Orkêstraya Rojava di 
sala 2016’an de li bajarê Qamişlo 
hat damezirandin û tê de bi de-
han zarokên ji temenê 7 heta 17 
saliyê perwerdeyê li ser amûrên 
cûrbecûr ên muzîkê dibin. ANHA

Aboriya Jin ya bakur rojhilatê 
Sûriyê piştî Şoreşa Rojava, ji 
aliyê rêxistina jin ve hat pêşxistin 
û gavên mezin avêtin. Jinê mîna 
tovê jiyanê, di nava xebatên şoreşê 
de her tişt li derdora xwe ji nûve şîn 
kir. Jinên li bakur û rojhilatê Sûrî 
ne ambargo nas kir ne jî êrişên 
dagirkeriyê yên bê dawî. Wek 
hemû aliyên jiyanê ji aliyê aborî 
jî pêşengiya pêşxistina aboriya 
civakê jî kir. Yek ji wan berhemên 
ku roleke avaker di nava civakê 
de dilîze, Aboriya Jinê ya girêdayî 
Kongreya Star ya bakur û rojhilatê 
Sûriyê ye. Digel derfetên kêm, 
zihniyeta desthilatdar û êrişên 
dewleta tirkî ya dagîrker yên ser 
bakur û rojhilatê Sûriyê, îsal jî jinan 
di warê aboriyê de roleke girîng di 
sivikkirina aloziya aborî de lîstin.

Avakirina Komîteya Aboriya 
jinê bû bingehê guhartin û 

veguhartin a

Li ser bingeha pêşxistina abori-
ya jinê li bakur û rojhilatê Sûriyê, 
Komîteya Aboriya Jinê di sala 
2015`an di şert û mercên herî zeh-
met de, hat avakirin. Ji wê demê 
heta niha komîteyê aboriya jinê 
kar û xebatê xwe didomîne. Bi 
awayekî sîstematîk rojbiroj abo-
riya jinê pêş dixe; gelek projeyên 
girêdayî jinê pêk anîn û bandoreke 
erênî li aboriya herêmê, taybet ya 
jinan kiriye. 
Li gorî aboriya Jin rûbarê erdên 
çandiniyê yên girêdayî komîteya 
jinê, nêzî 45 hezar donim e. Her-
wiha gelek projeyên cûda weke, 
projeyên pîşesazî û bazirganî jî 
hebûn. Jixwe armanca Aboriya jinê 
ya sereke pêşxistina rol û çanda 
jinê di nava aboriyê de ye. Da ku 
jin bixwe aboriyê bi rê ve bibe û 
di jiyanê de xwe nespêre ti kesî. 
Herwiha di warê aboriya civakî de 
jî, jîngeheke hevseng tê avakirin.

Rol û giringiya aboriya jinê 
û peydekirina derfetên kar ji 

jinan re

Bi baweriya serkeftina civakê ya 
bi fikir û felsefeya Rêber Abdullah 
Ocalan, bû kilîta serkeftina jinê ya 
di hemû aliyê jiyanê de. Pêşxistina 
aboriya jinê jî, rola şkandina hiş-
mendiya zilamê serdest û feodal 
heya astekê jor list. Lewra Abo-
riya Jinan roleke girîng û mezin 
di alîkarî û piştgiriya civakê girt 
ser xwe û pêk anî. Herwiha piştî 
avakirina Aboriya Jinê di demeke 
kurt de, proje û komênên jinan 
hatin çêkirin û rojbiroj ev kom 

berfireh bûn. Ji bo wê jî jimara 
jinên di nava xebatên Aboriyê de 
zêdetir bû û wek qadên zeviyên 
çandiniyê jî berfirehtir bûn.
Niha jî projeyên jinan li tevayiya 
herêm û navçeyên bakur û rojhilatê 
Sûriyê belav bûne, li herêma Cizîrê 
û herêma Firatê jî pirojeyên dom-
dar hatine çêkirin. 

Di her salê de aboriya jinê 
xwe berfirehtir dike  

Aboriya jinê her sal projeyên nû ji 
jinan re vedike û aboriya herêmê 
bi pêş dixe. Di vê salê de jî gelek 
kar û xebatên cûda kir, xebata herî 
girîng jî kolandina bîran li gelek 
deveran bû. Ji ber ku îsal baran 
kêm bû, aboriyê jinê 2 bîr li Hesekê, 
1 li Dirbêsiyê û 1 li TirbeSpiyê jî 
kola. Da ku zeviyên çandiniyên 
yên girêdayî aboriya jinê ji van 
bîran werin avdan. Herwiha di vê 
salê de koperatîfên jinan jî hatin 
zêdekirin.
Herwiha di nava xebatên aboriya 
jinê yên îsal de, zeviyên çandiniyê 
yên li Şehbayê jî hatin sererastkirin 
û bi rêya koperatîfên jinan sebze 
hatin çandin. 
Li navçeya TirbeSpiyê jî gelek 
komên jinan ji bo çêkirina tenûrê 
hatin avakirin.

Projeyên aboriya jinê yên li 
herêma Cizîrê

Li Dêrikê Xwaringeha Sêmalka 
ya ku xwarinê amade dike û di-
firoşe, heye. Herwiha Projeya Ji-
yan ya ku her cure sebzeyan û 
di her demsalê (zivistan, bihar, 
payîz û havîn) de diçîne heye, di 
vê projeyê de du bîr hene ku ze-
viyan av didin, di pêşerojê de jî 
dê bîrek din were kolandin û wê 
projeya Jiyan berfirehtir bibe. Ji 
bilî wê jî li kampa Roj ya girêdayî 
Dêrikê dikanên jinan yên firotina 

cilan hene.
Li Girkê Legê, markêta Nûdem û 
dikanên bi navê `Lavîn` hene, ku 
cilûbergên kurdî tê de tên firotin. 
Herwiha li Tirbespiye jî, nangeha 
El Hilwa ya çêkirina nan, sê komên 
jinan yên çêkirina tenûrê, projeya 
çandina sebze û genim û Projeya 
Demsal ku tê de sebze û darên 
fêkiyan yê curbecur tên çandin, li 
derveyî wê jî nêzî hezar sewal tên 
xwedîkirin. Li gundê Dikir zeviyek 
ji bo çandina zebzeyan hatiye ve-
qetandin û 7 jin tê de dixebitin. 
Ev projeyên heyî hemû îsal hatine 
dewlemend kirin û hejmara jinên 
tê de dixebitin hatine zêdekirin.
Li Qamişlo jî dikaneke Mobîlya 
Star, dikanên Lavîn û şûştingeha 
Qamişlo ya şûştina berikan heye. 
Li Amûdê jî komên kooperatîf yên 
sewaldariyê, kargeha şêranî ya 
Lara û zeviyên çandiniyê yên abo-
riya jinan hene. Ev îsal hatin dew-

lementkirin û komeke çandiniyê, 
ku 2 malbatên koçberên Efrînê tê 
de kar dikin hat avakirin. 
Li Hesekê kargeha konserwa 
ya girêdayî projeya Dem Sal, ku 
derdorê 15 jin tê de kar dikin. Ji 
bilî wê kargeheke Lavîn ya dirûtina 
cilan û dikanên piçûk yên firo-
tina xwarekên malê hene. Her-
wiha li herêmên girêdayî bajarê 
Hesekê wek, Şedadê û Til Temirê 
jî zeviyên çandiniyê û projeyên 
çêkirina tenûrê yên jinan hene. Li 

Dirbêsiyê jî dikana Lavîn ya firotina 
cilan, firûna Hîlala Zêrîn, zeviyên 
çandiniyê û du projeyên çandina 
sebzeyan hene. Disa ev proje jî 
hatîne pêşxistin.

Projeyên aboriya jinê li herêma 
Firatê

Li Şehba kargehek ava paqij, di-
kaneke ji bo pêdîviyên zarokan, 
zeviyên çandiniyê yên ji bo çan-
dina sebzeyan û firpûna çêkirina 
Fetayiran heye. 
Li Kobanî projeya sewaldarî, 
zeviyên çandiniyê, darên fisteqan, 
dikanên berikan hene. 
Li Reqa, Minbic û Tebqayê jî çandi-
niya darên zeytûnan tê kirin. Her-
wiha nêzîkî 7 hezar darên zeytûnan 
li herêma Firatê hene ku zeyt û 
zeytûnê wê tên amedekirin. Ji bilî 
wê jî projeyek Mala Mûnetê ya ̀ Zad 
El Xêr`, kargeheke çêkirina kîsên 

naylon û firûnên nan li Tebqayê 
hene.  Li Reqayê jî nêzî 4 firûnên 
nan di bin navê ̀ Afiya û Awafî` de 
ne heye ku her cure nan çêdikin. 
Bi giştî ev xebate hatîne dewle-
mentkirin.

Projeyên jinê li herêma Cizîrê 
yên ji kar hatine sekinandin

Ji bilî projeyên aboriya jinê yên 
aktîv, projeyên ku niha hatine ra-
westandin jî hene. Ev wek bazara 
jinê ya li Dêrik û Amûdê, kargeha 
dirûtinê ya li Rimêlan. Ji ber der-
ketina hin pirsgirêkan, ev proje 
hetine rawestandin, lê aboriya jin 
hewl dide wan ji nûve bixe tevgerê.

Astengî û zehmetiyên di vê 
salê de

 
Tevî ku îsal gelek kar û xebat ji 
aliyê Aboriya Jinê ve hat kirin, 
lê gelek zehmetî jî di nav xebata 
jinan de hatin kişandin. Ji wan 
kêmbûna baranê di çend salên 
borî de, ku bû sedema hişkbûna 
zeviyên çandiniyê û bandorê li 
rewşa sewaldariyê jî kir. Dorpêça 
li ser herêmên bakur û rojhilatê 
Sûriyê û bilindbûna nirxê dolar. 
Lê tevî hemû astengiyan jî îsal 
xebata Aboriya jinê berfirehtir bû.

Plan û projeyên dema pêş

Aboriya jinê armanê kiriye ku te-
vayiya projeyên çandiniyê ber-
ferehtir bike, bîrên ertiwazî zêde 
bike, proje û komên kooperatîfan 
yên sewaldariyê zêde bike. Di 
heman demê de plansaziya  
zêdekirina çandina daran û xaniyan 
naylon(Sera), bikaranîna enerji-
ya alternatîf ya rojê û pêşxistina 
rêbazên avdanê. Herwiha hatiye 
plankirin ku li Minbicê kargehek 
tehînê û ya avê bê vekirin, proje-
ya derxistina jehriya topişkan ku 
jehriya wan weke derman were 
bikaranîn. Ji bilî wê pêşxistina 
projeyên jinan di hundirê kam-
pan de, da ku derfetên kar ji jinan 
re bê dîtin. Herwiha wê di dema 
pêş de li tevayiya herêmên ba-
kur û rojhilatê Sûriyeyê proje û 
kooperatîf bên avakirin.
Hêjayî gotinê ye ku her du salan 
carekê Konferansa Aboriya jinê ya 
bakur û rojhilatê Sûriyê tê lidar-
xistin. Îsal jî di 6 Mijdara 2022`an 
de, bi amadebûna 350 endam û 
nûnerên saziyan konferansa Abo-
riya jin ya sisiyan hat lidarxistin. 
Yek ji ancamên konferansê yê herî 
girîng ew bû ku aboriyê herêmê bi 
rêya aboriya jinê were pêşxistin û 
pêwîstiya herêmê were peydekirin.

Emel Mihemed/Cil Axa

Dêro Kevnik ji gundên dîrokî û kevnar 

Rêveberiya Xweser malbatên vegeriyan 
cihê xwe pêşevazî kir

Gundê Dêro Kevnik yê girêdayî navçeya Çil Axa ku 3 Km dûrî bakurê Kurdistanê dikeve, ji 35 xaniyan 
pêk tê, xwezaya wê pir xweşik û spehî ye û bala her mirovî dikşîne.

Dêro Kevnik bi çemê xwe yê ku 
ji kaniya gund diherike tê nasîn. 
Herwiha gelek darên daristanan li 
deşt û zeviyên gund û kevirên reş 
yên mezin li derdora gund hene. 
Ev jî xweşikbûna xwezaya gund 
zêde dike.
Ji bo ku em hê zêdetir agahî û 
dîroka gundê Dêro Kevnik nas 
bikin, şêneyên li gund ji mer e 
axivîn û behsa dîroka gund, adet 
û taybetmendiyên wê yên girîng 
kirin. 

`Tevayiya malbatên li gund 
weke malbatekê ne` 

Mehmûd Hisên Erefat ku di nava 
gund de pir tê naskirin û ji kevin 
de li gund dijî wiha got: “Ev gund ji 
sala 1900’î hatiye avakirin. Xaniyê 
destpêkê ku li gund hat çêkirin ji 
bo malbata Hemîdî, Telaq û Xelîl 
bû. Ev malbat jî ji gundê Kêşîka 
yê nêzî gundê Dêro Kevnik hatin 
li gund bi cih bûn û heta niha jî 
li wir dijîn. Wê demê pêwîstiyên 
jiyanê wek, ava şirîn û zeviyên 
çandiniyê hebû û evjî li vî gundî 
dihatin peydekirin. Piştî ku malbat 
derbasî gund bûn, rojbiroj gund 
geştir û xwezaya wê jî xweştir bû. 
Niha nêzî 35 malbatan li vî gun-
di jiyan dikin . Herwiha tevayiya 
malbatên li gund weke malbatekê 
ne, bi hev girêdayî ne û hemû 
xweşî û zehmetiyên xwe bi hev 
re derbas dikin”.

`Jiyana hevbeş mîrasê bav û 
kalê me ye ` 

Mehmûd di berdewamiya axaftina 

xwe de behsa eşîrên ku li gund dijîn 
kir û axaftina xwe wiha domand: 
“Gelek eşîr li gund hene wek, Eşîra 
Haronî, Elwana, Domanî, Bêdarî, 
Esefatî û Dorka. Herwiha tevayi-
ya eşîr li gund bi hev re jiyaneke 
hevbes dijîn. Lewra rihê jiyana 
hevbeş yek ji taybetmendiyên herî 
girîng yên gundiyan e. Me ev tişt 
ji bav û kalên xwe wergirtiye. Niha 
jî em zarokên xwe li ser vî rihê 
mezin dikin. Zêdetirî 100 salin em 
bi hevre jiyan dikin, heta niha jî 
ti pirsgirêk û pefçûnên mezin li 
gund çênebûne. “

Aboriya gund û xebata ku lê 
tê kirin

Mehmûd Hisên Erefat di dawiyê 
de bal kişand ser aboriya gund û 
xebata ku lê tê kirin û wiha dirêjî 
da axaftina xwe: “Ji ber xweza-
ya gund ya baş û hebûna erdên 
çandiniyê, piraniya şêniyan di 
çandinî, cotkarî û sewaldariyê de 
kar dikin. Ji destpêkê ve em vî karî 
dikin û heta niha jî parastina vê 
çandê dikin. Herwiha jin û mêr di 
çandinî û sewalkariyê de bi hev 
re dixebitin û bi xêra van pîşeyan 

debara xwe dikin.”

Xizmetguzariya li gund û 
pêwîstiyên şêniyan

Herwiha welatiya bi navê Firyal 
Hisên jî behsa xizmetguzariya li 
gund kir û wiha pê da çû: “Hin 
avahiyên xizmetguzariyê li gundê 
me hene, lê pêwîstiya me bi gelek 
tiştên din heye. Wek, dibistana 
navîn û ya amadayî, lewra piştî ku 
zarokên gund qonaxa seretayî bi 
dawî dikin, neçar dibin xwendina 
xwe li dibistanên derveyî gund 
berdewam bikin. Herwiha firineke 
nan û hin dikanên pêwîstiyên malê 
li gundê me hene.” 
Firyal behsa rewşa jinên li gund 
kir û ev yek li avaftina xwe zêde 
kir: “Jinên li gundê me tev di warê 
çandinî, sewaldariyê  û di karên 
cûda de jî dixebitin. Tevî ku gelek 
pêşketin di van salan de hatine kirin 
jî, lê em jiyana xwe normal dijîn 
û dev ji çanda berê û gundîtiya 
xwe bernadin.”

`Kanî ji bo me cihekî pîroz e`
Feryal Hisên di berdewamiya axaf-
tina xwe de behsa kaniya li gund 

kir û wiha got: “Di biharê de jin 
li derdora kaniya li gund li hev 
dicivin û sohbetê dikin, zarok jî 
bi kêfxweşî li derdora wê dilîzin. 
Herwiha gelek caran jinên li gund 
cilên mala xwe bi ava kaniyê dişon 
û ji bo gelek tiştên din jî, ji xwe 
bi kar tînin. Ev kanî bi salan e di-
herike û heta niha zuha nebûye, 
em dikarin bibêjin ku ev kanî, ji bo 
me cihekî pîroz e. Herwiha Cot-
kar jî ji bo avdana berhemên xwe 
ava kaniyê bi kar tînin. Berê ava 
kaniyê ji ber pirbûna avê digihîşt 

bendava Çil Axa, lê van salan, ji 
ber kêmbûna baranê asta avê 
kêm bû ye.”
Firyal Hisên di dawiya axaftina xwe 
de got, Weke hemû gundên ba-
kur û rojhilatê Sûriyê gundê Dêro 
Kevnik jî, bi comerdî û hevgirtina 
gelê xwe tê nasîn. Herwiha yek ji 
gundên kevnar bi nav û dîroka xwe 
ya kevin û domdar tê xuyakirin. 
Gelek gund li derdora wê hene 
wek, gundê Gundkê Teyib, gundê 
Badiyana û Gundikê Şelal.
Wergervan: Darîn Silê

Xwendekarên Şehbayê ambargoya hikumeta Şamê 
şermezar kirin.

Jinên Tîrêjên Rojê çalakiyên bibanor kirin

Derbasbûna Êzinga jî hat qedexe kirin

Xwêndekarên herêma Şehbayê dorpêça hikumeta Şamê ya li ser herêmê ku bûye sedema girtina dibistanan bi tundî 
şermezar kirin û gotin, rêxistinên navneteweyî û yên mafên zarokan xwedî li zagon û pîvanên xwe dernakevin

Dorpêça hikumeta Şamê ya li 
ser herêma Şehbayê roj bi roj 
girantir dibe û herêmê ber bi 
encamên xerabtir ve dibe. Di en-
cama ampargoyê û qedexekirina 
derbaskirina madeya sotemeniyê  
ji bo herêma Şehabyê, ji beriya 
3’ê hefteyan ve û heta niha tavahî 
dibistanên herêmê hatine girtin û 
şagirt ji xwendina xwe dûr ketine. 
Tevî hikumeta vŞamê bi embargo-
ya li ser herêma Şehbayê zagonên 
navneteweyî û yên mafê zarokan 
binpê dike jî, lê teviyiya rêxistinên 
navneteweyî bêdeng mane û ti 
helwestê nîşan nadin.

Bi armanca şermezarkirina 
dorpêça Hikumeta Şamê ya li ser 
herêma Şehbayê, îro li herêma 
Şehbayê bi serpereştiya Destya 

Perwerde û fêrkirinê rêzeçalakî ji 
aliyê xwendekaran li dibistanên  
gundê Maratê, Ehdas, kampa 
berxwedan û Babinês  hatin li 
dar xistin û daxuyanî hatin dayîn.

Xwendekaran di daxuyaniya 
xwe de diyar kirin ku li herêma 
Şerhbayê bi hezaran xwendekar bi 
hemû pêkhateyan ji xwendina xwe 
bê par mane û wiha gotin: “Ji ber 

doroêçkirina  herêma Şehbayê ji 
aliYê hikumeta Şamê ve û nebûna 
sotemeniya germkirinê li dibista-
nan û gelek pêdiviyên jiyanî, bi he-
zaran xwendekar ji perwerdeyê dûr 
ketine.Ev dorpêçkirin binpêkirineke 
ji mafên mirovan re, herwiha mafê 
zarokan.  Eger dorpêç neyê raki-
rin wê bibe sedema qewimandina 
gelek kerasetên mirovahî .”
Xwendekaran dan xuyakirin ku 
êrîşên dewleta Tirk yên ser herêmê 
bênavber dewam dikin û dibistan jî 
tên hedefgirtin û wiha dewam kirin: 
“Di encama êrîşên dewleta Tirk 
de gelek dibistan hatin wêrankirin  
gelek zarok jî hatin kûştin mînaka 
wê jî komkûjiya zarokênTil Rifetê 
ye.”
Xwendekaran dorpêç û êrîşên 
ser herêmê, herwiha bêdengiya 

rêxistinên navneteweyî bi tundî 
şermezar kirin ûgotin: “Em 
bang li hemû cîhan, rêxistinên 
navneteweyî û mafê zarokan di-
kin ku bi pîvan û zagonên xwe 
binpênekin û li hemberî ambargoya 
hikumeta Şamê bêdeng nemînin.”
Di dawiyê de bi siloganên Şerm ji 
bo dorpêçê, şerm ji bo bêdengiya 
rêxistinên mafê zarokan û mirovan 
çalakî bidawî bû.

Înîsiyatîfa Jinên Tîrêjên Rojê 
bi daxuyaniyekê ragehan ku 
hêzên wan  li navçeya Geverê ya 
Colemêrgê li dijî polîs û bazirganên 
tiryakê çalakiyên bibando li dar 
xistine.
Înîsiyatîfa Jinên Tîrêjên Rojê bi 
daxuyaniyeke nivîskî ragihand ku 
li Geverê li dijî bazirganên tiryakê, 
wesayiteke dewriyeyê, nuqteya 
kontrolê, mobesse û xefikên 
wênekêşan çalakî li dar xistine 
û got: “Şeva 11’ê Kanûnê de li 
dijî wesayîta bi tîpa Toyota Hilux 
a polîsên dagirker ên li ser rêya 
Şemzînan a Geverê digeriyan, bi 
teqemenî û çekên ferdî çalakiyek 
hate lidarxistin. Camên wesayîtê 
bi temamî hatin rûxandin, ziya-

na madî çêbû, dagirker birîndar 
bûn, lê hejmarên zelal nehatin bi-
destxistin. Ev çalakî ji bo bîranîna 
hevrêyê me Tahîr Gûrdal ê di 9’ê 
Kanûnê de li girtîgeha Amedê hat 
qetilkirin, hat lidarxistin. Agirê me 
yê tolhildanê wê her roj bi hêztir 
bibe!”
Jinên Tîrêjên Rojê  da xuyakirin ku 
yekîneyên wan şeva 11’ê Kanûnê 
li dijî wesayîta bi plaqeya ‘30 AD’ 
ya sercerdevanê xayîn S.Ç ku li 
taxa Yenî bi cih bûbû, çalakiyeke 
molotof li dar xistin. Di vê çalakiya 
yekîneyên me de wesayît bi tevahî 
şewitî û bêkêr hat hiştin.
Jinên Tîrêjên Rojê  wiha got : “Di 
13’ê Kanûnê de yekîneyên me li 
Navçeya Esentepe ya Geverê li 
dijî 3 bazirganê tiryakê çalakiyeke 
bombeyî û molotofî pêk anîn. Ev 3 

kesên ku em ê piştre navên wan 
bi gelê xwe re parve bikin, 4 meh 
in ji aliyê yekîneyên me ve tên 
şopandin, ji aliyê yekîneyên me 
ve hatiye tespîtkirin ku bi polîsên 
dagirker re di nava hevkariyê de 
ne û her tim bazirganiya tiryakê 
dikin.” 
Jinên Tîrêjên Rojê  da xuyakirin 
ku di 18’ê Kanûnê de yekîneyên 
wan bi bombeyên destan û çekên 
ferdî li dijî nuqteya polîsên Tirk ên 
faşîst ên li navçeya Arnavutkoyê 
ya Stenbolê çalakiyek pêk anîn 
û wiha dewam kir: “Piştî noqteya 
kontrolê hate hedefgirtin, di nav-
bera yekîneyên me û polîsên Tirk 
ên faşîst de demekê şer derket. 
Polîsên ku derb xwarin, neçar man 
xwe vekişînin û birîndar û miriyê 
xwe bi ambûlansan ji cihê bûyerê 

derxînin. Ev çalakiya yekîneyên me 
bi serketî bû û ji aliyê yekîneyên 
me ve ji çavkaniyên herêmî hate 
tespîtkirin ku polîsekî Tirk li cihê 
çalakiyê miriye û 2 ji wan jî birîndar 
bûne.”
Înîsiyatîfa Jinên Tîrêjên Rojê  da 
zanîn ku ev çalakî li dijî tecrîda li 
ser Rêber Apo hatiye lidarxistin û 
got: “Heta ku pêkanînên faşîzan ên 

li ser hevrêyên me yên di tecrîd 
û girtîgehan de berdewam bikin, 
em wek jinên ciwan ên Însyatîfa 
Jinên Tîrêjên Rojê em ê çalakiyên 
bi vî rengî bi awayekî hê xurtir 
bidomînin. Sûleymanê faşîst divê 
baş bizanibe ku em ê bi dawî nebin 
û her ciwan wê tola van kiryaran 
ji we hilîne.”

Li Firqeya 4`an a girêdayî hikumeta 
Şamê derbasbûna text û êzingan 
jî, li taxên Şêxmeqsûd û Eşrefiyê 
yên Helebê hat qedexe kirin.
Firqeya 4`an a hikumeta Şamê 
piştî ambargoya sotemenî, ard û 
derman ya li ser gelê Şehba û 
yê taxên Şêxmesûd û Eşrefiyê, 
kiryarên xwe yên ji bo teslim gir-
tina gel dijwar dike.
Li gor agahiyên ajansa ANHA di 
nûçeya xwe de parve kirîn, Firqeya 
4`an nahêle ku text û êzing derbasî 

taxên Şêxmeqsûd û Eşrefiyê bi-
bin, bi wê yekê zêdetirî 200 hezar 
kesên li her du taxan dijîn ji hemû 
rêbazên germkirinê hatîne qutkirin.
Li gor agahiyên hatîn girtin çend 
kamyonên bi êzingan barkirî, 
dema ku dixwazin derbasî taxên 
Eşrefiyê û Şêxmesud bibin ji aliyê 
endamên Firqeya 4`an ên li ser 
benda kontrolê ya Eşrefiyê rê 
digirin û nahêlin derbaz bibin. 
Herwiha hat zanîn ku ev êzinge 
ji bo pêvîstiyên xwe germkirina 
gelê her du taxan ku bi mehane 
ji pêvîstiyên sotemeniyê hatîne 

mahrumkirin, diçon.
Hezayê bîranînê ye ku li Şêxmeqsûd 
û Eşrefiyê, buhayê lîtreya mazotê 
zêdetirî 11 hezar lîreyên Sûriyê 
ye, bermîleke mazotê jî -eger bê 
peydakirin- bi zêdetirî 2 milyon û 
420 hezar lîre ye ku cara yekem di 
dîroka herêmê de buhayê mazotê 
digihêje vê astê.
Buhayê toneke êzingan li gorî cu-
reya êzingan di navbera milyonek 
û 450 hezarî heta 2 milyon û 500 
hezar lîreyên Sûriyê de ye û îhtîmal 
heye zêdetir bibe.

Duh 89 malbatên koçber ên 
li Wargeha Serdeşt a çiyayê 
Şengalê, vegeriyan ser malên 
xwe yên li bajarokê Tilezêrê û 
di vegerê de ji aliyê Rêvberiya 
Xweser ve bi keyfxweşî hatin 
pêşewazîkirin.

Piştî 8 salan ji koçberiyê, 89 malbat 
di bin çavdêriya Netewên Yekbuyî 
de bi hevkariya hin dezgehên 
alîkariya mirovî, vegeriyan bajarokê 
xwe Tilezêr a Şengalê. Malbatên 
vegeriyan ji aliyê Rêvberiya Xweser 
a Şengalê ve hatin pêşwazîkirin 
û alîkariya wan hate kirin.

‘Vegera xakê bersiva herî 
mazin ya dagirkeran e’

Cîgirê Hevseroka Desteya Rêveber 
a Şengalê Azad Hisên di dema 
pêşevazîkirina malbatan de ji me 
re axivî û got, Ev pêla vegerê ber-
sivek herî mezine ji bo dijminê me. 
Gelek aliyên siyasî hene bi şerê 
taybet dixwazin gel venegere û 
wisa didin xuyakirin ku Şengal 
ne arame. Gelê me dema wiha 
vegera ser malên xwe, ev peyama 
herî men e ji bo kesên ewlehiya 
vî gelî naxwazin.”

Hisên bi navê Rêveberiya Xweser 
spasiya hemû dezgeh û aliyan kir 
ku, ji bo vegera gel bûne alîkar û 
wiha got: “Pêwîste ne tenê xelkê 
me yê li Serdeştê, divê hemû gelê 
me yê li kampên Başûrê Kurdistanê 

de, vegerin ser malên xwe.”
Berpirsê Wareha Serdeştê Elî Şabo 
jî li ser vegera koçberan agahî 
dan û wiha got: “Îro 89 malbat 
vegeriyane, ev hemleya vegerê 
wê dewam bike. Ji bo gel vegere 
ji aliyê rêxistnên navdewletî ve 
hin alîkariya madî ji wan re hatiya 
kirin û li Tilezêr jî derfetên kar ji 
wan re hatine peydakirin.”

Şaredariyên, Girzerik, Sîba Şêx 
Xidir û Tilezêr ên ser bi Rêvberiya 
Xweser ve jî ji bo alîkariya malbatên 
vegeriyane, ketine seferberiyê û 
ji bo paqijkirina malên welatiyan 
dibin alikar.

Zana Roj/ Şehba

Karasû: Tecrîda giran ya li ser Rêber Apo polîtîkaya 
tunekirina Kurdan e

Endamê Komîteya Rêveber a PKK’ê Mûstafa Karasu diyar kir ku tecrîda giran, polîtîkayeke qirkirinê 
ye û got, Kurdên ku xwedî li Rêber Apo dernakevin qirkirin qebûl kirin e û dest ji Kurdîtiyê berdane. 
Kurdê ku dixwaze dest ji Kurdîtiyê berde jî, nikare bêje ‘ez Kurdim’.

Endamê Komîteya Rêveber a 
PKK’ê Mûstafa Karasû beşdarî 
‘Bernameya Taybet’ a Medya 
Haber TV bû û tecrîda li Rêber 
Apo, êrîşên ser bakur û rojhilatê 
Sûriyê û serhildanên li Rojhilatê 
Kurdistan û Îranê nirxand.

Mûstafa Karasû derbarê tecrîda li 
ser rêber Apo wiha got: “Bi Rêber 
Apo re 21 meh in ti hevdîtin neha-
tiye kirin. Ya rast, tecrîd 24 sal in 
dewam dike. Dîlgirtina Rêber Apo 
wê bikeve sala 25’an. Bêguman 
ev yek ji bo rêberê gelekî demeke 
gelekî dirêj e. Mayina 24 salan li 
zindanê karakterê vê têkoşînê jî 
radixe pêş çavan. Nîşan dide ku 
ev têkoşîn çiqasî tund û dijwar 
e, têkoşîna gelê Kurd, helwesta 
li hemberî dewleta Tirk û hêzên 
navneteweyî nîşan dide.”

’Tecrîda giran polîtîkaya tune-
kirina Kurdan e’

Mûstafa Karasû  diyar kir ku 
tecrîda giran polîtîkayeke qirkirinê 
ye. Nêzîkatiyeke qirkirinê ye û 
wiha got: “Polîtîkaya tunekirina 
Kurdan e, şêweyê bicihanîna vê 
polîtîkayê li Îmraliyê ye. Ji xwe 
ew jî li hemberî Kurdan polîtîkaya 
qirkirinê dimeşînin. Hevparê vê ne. 
Sala 1923’an bi Peymana Lozanê 
re qirkirina Kurdan qebûl kirin. 
Piştgirî dan polîtîkaya Tirkiyeyê ya 
ji bo qirkirina Kurdan. Di encama 
hevdîtinên Lozanê de ji dewleta 
Tirk re gotin, ‘Tu Mûsil, Kerkûkê ji 
me re bihêle, yanî di bin kontrola 
Îngilistanê de bihêle, tu kare di 
nava sînorên heyî yên Tirkiyeyê 
de Kurdan qir bike’. Bi vî rengî erê 
kirin. Ev yek hîn jî dewam dike. 
Lewma polîtîkayeke qirkirinê heye, 
bêdeng dimînin. Polîtîkaya li dijî 
Kurdan tê meşandin zexteke ji 
rêzê nîne. Zilmeke ji rêzê nîne. 
Komkujiyeke ji rêzê nîne. Dixwazin 
Kurdan bi temamî tune bikin. Rastî 
bi vî rengî ye
.”

’Xwedîderneketin tê wateya 
qebûlkirina qirkirina Kurdan’

Karasû da xuyakirin ku polîtîkaya 
li ser Rêberê Gelê Kurd Abdullah 
Ocalan tê meşandin polîtîkaya qir-
kirina Kurdan e û wiha dirêjî da 
axaftina xwe: “Xwedîderneketina 
li Rêbertî tê wateya qebûlkirina 
qirkirina Kurdan, tê wê wateyê ku 
serê xwe dide ber kêrê. Vê yekê 

dikarim bi hêsanî bibêjim; Kurdên 
ku xwedî li Rêber Apo dernakevin 
hingî qirkirin qebûl kirine. Dest ji 
Kurdîtiyê berdane. Ew Kurd e ku 
dixwaze dest ji Kurdîtiyê berde. 
Jê re Kurd nayê gotin. Lewma 
Kurdên ku xwedî li Rêber Apo 
dernakeve Kurdekî rastî nîne, ji 
ber ku serê xwe dirêjî binê kêra 
qirkirinê kiriye.”

’Divê xwedîderketin bê berfi-
rehkirin’

Karasû da zanîn ku gelê Kurd, 
dost, her kes deyndarên Rêber 
Apo ne û divê xwedî li Rêber Apo 
derkevin û wiha got: “Bêguman 
xwedîderketin heye. Gel xwedî 
derdikeve. Li Eworpayê timî 
xwedîderketin heye, lê belê ev 
xwedîderketin divê bê berfirehki-
rin. Belê zext giran e, em zanin lê 
belê ev têkoşîn bi berxwedana li 
hemberî zextên giran bi pêş ket. 
Bi berxwedana li dijî zextên giran 
ên li zindanan bi pêş ket. Gerîla bi 
dehan sal in bi her cûre fedakariyê 
dikin û vê têkoşînê dimeşînin. Kurd 
bi têkoşînê li ser piyan dimîne. 
Lewma Kurdîtî bê berdêl nayê pa-
rastin. Têkoşîna Kurdan, têkoşîna 
azadiyê ya Kurdan, misogerkirina 
azadiya Kurdan tenê bi vî rengî 
dikare pêk were. Em vê çarçoveyê 
gelekî girîng dibînin.”

Mûstafa Karasû êrîşên dewleta 
Tirk a dagirker ên li ser Bakur û 
Rojhilatê Sûriyeyê û bêdengiya 
hêzên navneteweyî nirxand û wiha 
got: “Bêyî ku li ber xwe bikevin, 
bêdeng dimînin. Ev yek tê wateya 
‘bi me re ti nirx tune ye’. Berê bi 
Ewropiyan re nirx hebûn. Niha 
di vê asta kapîtalîzmê de, di vê 
asta globalbûnê de li Ewropayê 
nirx nemaye, bêqîmetbûnek heye. 
Lewma tevî ku ewqas êrîş li ser 
Rojava têne kirin, binesazî tê hilwe-
şandin, derfetên jiyanê yê mirovan 
bi temamî ji holê têne rakirin, lê 
li hemberî vê bêdeng dimînin.”

’Bêdengî tê wateya erêkirina 
qirkirina Kurdan’

Mûstafa Karasû da xuyakirin ku 
çawa li Bakur polîtîkaya qirkirinê 
dimeşîne, heman polîtîkayê li ser 
Rojava jî dimeşîne û wiha got: 
“Hincet û sedemeke cuda ya 
vê yekê nîne. Qala ‘paqijkirina 

korîdora’ ji 30 kîlometreyî dike. 30 
kîlometre tê çi wateyê? Tê wateya 
serweriyê. Tê wateya tunekirina 
Kurdan. Kurd ji xwe li herêmên li 
ser sînor e. Bajarên Kurdan hemû 
li ser sînorê Tirkiyeyê ne. Herêma 
bi 30 kîlometreyî tê wê wateyê 
ku dibêje ‘ez ê herêma Kurdan 
hemûyan kontrol bikim, çeteyan 
lê bi cih bikim’. Ev yek qirkirin e, 
armanc ev e. Divê Kurd hemû bi 
vê zanibin. Bi vê armancê ewqas 
penaberên Sûriyeyê li Riha, Dîlok 
û çend deverên din bi cih kiriye. 
Yanî dixwaze li wê herêmê nifûsa 
Kurdan xera bike. Dixwaze Kur-
dan kêm bike. Lewma bêdengî tê 
wateya erêkirina qirkirina Kurdan. 
Ev yek ji bo DYE, Rûsya û Ewropa 
jî derbasdar e.”

’li Rojava gel bi temamî xwedî 
hişmendiya Kurd ê azad e’

 
Mûstafa Karasû  destnîşankir ku 
li Rojava gel bi temamî xwedî hiş-
mendiya Kurd ê azad e, xwedî 
feraseta neteweya demokratîk e 
û wiha got: “Em fêhm dikin ku 
Rojava wê vê carê li ber xwe bide. 
Tecrûbeya Efrîn, Serêkaniyê heye. 
Êdî cihekî cuda nîne ku biçin. Divê 
keştiyên li pişt xwe bişewitînin. 
Cihekî cuda nîne ku berê xwe bidin 
wê derê. Eger bi vî rengî nêzîk 
bibe gel wê bi ser bikeve û ew 
der li Tirkiyeyê bibe çiravek. Belê 
Rojava û Bakur-Rojhilatê Sûriyeyê 
dikare li Tirkiyeyê bibe çirav. Wê 
gelên cîhanê jî piştgiriyê bidin. 
Gelên cîhanê minetdarê Rojava ne. 

Têkiliyeke xwe ya hestewarî heye. 
Gel hene, dewlet dibe ku berje-
wendiyan diparêzin, lê belê gel bi 
berxwedana Rojava re ye. Dema 
ku piştgiriya gelan bi berxwedêrên 
Rojava re bû yek, hingî ew der wê 
li Tirkiyeyê bibe çiravek.”

’Fikra ku jinan li Îranê afiran-
din wê bandorê li tevahiya 

cîhanê bike’

Mûstafa Karasû  derbarê 
serhildanên Rojhilatê Kurdistan 
û Îranê wiha got: “Li Îranê, siya-
set, civak tê guhertin. Di nava 3 
mehan de civak guherî. Civaka 
niha ya Îranê civaka Îranê ya beri-
ya sê mehan nîne. Jin û ciwanên 
Îranî yên niha ne yên beriya sê 
mehan e. Rastiyeke civakî ya nû 
afirî ye. Bêguman ev jî xwe dispêre 
dîroka Îranê. Îran ew qad e ku di 
herikîna dîrokê de gelek fikrên 
cuda derketiye holê. Ji aliyê felsefî 
û fikrî ve cografyayeke dewlemend 
e. Lewma cografyayeke gelekî 
hilberîner e. Ev hemû di şexsê 
azadiya jinê de radibin ser piyan, 
daxwaza azadiyê, demokrasiyê û 
guhertinê dikin.
Endamê Komîteya Rêveber a PKK’ê 
Mûstafa Karasû ragehand ku gu-
hertin an jî fikra ku jinan li Îranê 
afirandin, wê bandorê li Rojhilata 
Navîn û tevahiya cîhanê bike û got, 
berxwedaneke bi vî rengî dewam 
dike. Encamên vê berxwedanê 
wê hebin. Ji aliyê erênî ve, ji aliyê 
pêşketina demokrasî û azadiyê ve 
wê teqez encamên girîng biafirîne.”

Encamnameya civîna salê ya Kongra Star 
Kongre Starê bi dirûşmeya “Nabe jin bê rêxistin bên hiştin” encamnameya civîna xwe ya salê ya ku 
15-16’ê Kanûnê darxistî, eşkere kir. 
Di rojên 15-16`ê Kanûnê de Mecli-
sa Kongra Star bi amadebûna 100 
endamên meclisê û berdevkên 
komîteyan, li navenda xwe ya li 
Qamişloyê civîna xwe ya salane 
li dar xist.
Encamnameya civînê îro li ser 
malpera fermi ya Kongra Star 
hat ragihandin.
Di civîna salane de rewşa siyasî, 
rêxistinî, ya jinan û ya Rêber 
Abdullah Ocalan, di çerçoveya 
xebatên Meclisa Kongra Star ên 
sala 2022`yan, hatin nirxandin.
Xalên sereke yên encamnameyê:
Hat diyarkirin ku di vî şerê cîhanê 
yê siyemîn de ji aliyê dewletên 
dagirker û hegemon ve Rojhilata 
Navîn bûye qada şerekî dijwar û 
da zanîn ku gelê herêmê jî bûye 
qurbanyê planên qirêj yên vî şerî. 
Herwiha hat ragihandin ku dew-
leta tirk ya dagirker jî di nava van 
planên qirêj de cihê xwe girtiye 
û dixwaze ji vê rewşê sûd bigre 
û dagirkeriya xwe berfireh bike. 
Têkoşîna hevpar
Hat diyarkirin ku di şerê heyî de, 
herî zêde jin tên armanç kirin. Her-
wiha teqez kirin ku di vî pêvajoyî de 
bi Şoreşa Rojava re jinên Bakur û 
Rojhilatê Sûriyê serkêşiya tekoşîna 

azadiya jinên cîhanê û hemû gelê 
azadixaz kiriye. Disa bal kişand 
ser yekbûna jinên cîhanê ji bo 
tekoşîna azadiyê û da zanîn ku di 
vê pêvajoya ku her roj dext û êrişa 
li ser jinê zêde dibe, li kêleka wê  
derfetên tekoşîna azadiyê jî zêde 
dibîn û ji bo serketina azadiyê jî 
yêkbûna jinên cîhanê pêvîste. 
Herwiha serkeftinên jinên tekoşer 
hat bîrxistin û teqezî pê hat kirin 
ku jinên bakur û rojhilatê Sûrî bi 
tekoşîna xwe ya azadî faşîzma 
dewleta tirk teşîr kiriye û dengê 
jinê gihandiyecîhanê
Beşdaran her wiha îşaret bi 
pêkanîna sîstema hevserokatiyê li 
Bakur û Rojhilatê Sûriyê kir û diyar 
kir ku ev sîstem yek ji destkeftiyên 
jinan e û di dîroka cîhanê de ga-
veke nû ye.
Ji bo azadiya fîzîkî ya Rêber Oca-
lan banga serhildanê
Di encamnamê de îşaret bi tecrîda 
girankirî ya li ser Rêber Apo hat 
kirin û hat ragihandin ku tecrîda 
li dijî Rêber Ocelan li dijî hemû 
rêgez û qanûnên mafê mirovan 
e. Herwiha ji bo pêkanîna azadiya 
fizîkîya Rêber Apo banga serhil-
danan hat kirin.
Dîsa hat  ragihandin ku rêxistin 

û tekoşîna jinê li gor asta pêvîst 
lewastî hene û banga xurtkirin 
tekoşî û yekgirtina  jinê hat kirin.

-Teqezî li ser mijara perwerde-
ya xweser bi rêya xwendinê, 
xwepêşxistin û sekna li hemberî 
zîhniyeta serdestiya mêran hate 
kirin. Sûcên qetilkirina jinan bi 
rêya xwegihandina hemû jinan 
were tunekirin û dirûşma “Nabe 

jin bê rêxistin bimînin” esasê kar 
were girtin.
J i  bo  parast ina  modela 
hevserokatiyê, dosyayek were 
nivîsandin û perwerde li ser vê 
modelê were dîtin. Divê komîteyên 
jinan werin avakirin, komîn werin 
avakirin û komîteyên aborî werin 
pêşxistin. Her wiha divê pirsgirêkên 
aboriya jinan werin çareserkirin. 
Divê jin di rêxistinên jinan de werin 

birêxistinirin da ku nasnameya wan 
a taybet hebe. Divê komîteyeke 
were avakirin ku belgeyan li ser 
mijara hevjiyana azad amade bike 
û bixe xizmeta civakê.
Her wiha pêşniyarek têkildarî 
pêşxistina zanista ekolojiyê hebû. 
Hate gotin ku divê ev mijar ji 
pirsgirêka têkoşîna zayendî neyê 
qutkirin û mecliseke ekolojiyê di 
demeke nêzîk de were avakirin.

ÇIMA KUJERÊN 

ROJNAMEVAN 

ÎSAM EBDULAH 

MEHKÛM NAKIN?

DILYAR CIZÎRÎ

Di cîhanê de gelek sazî û dezgehên ji bo 
parastina rojnamevanan hatine avakirin. 
Ji wan jî Yekîtiya Jornalîstên Navdewletî 
(IFJ), Rêxistina Nûçegihanên Sînornenas 
(RSF) û gelek navên din jî hene. Ew 
raporên xwe yên salane derdixin. Di 
van raporan de hejmara rojnamevanên 
di nava salê de hatine kuştin an jî girtin 
rêz dikin û van raporan wek belgeya sûc 
û tundiya li dijî rojnamevanan pêşkêşî 
raya giştî dikin.
Lê ji raporên wan ên sala derbasbûyî 
û îsal de diyar dibe ku rêjeya kuşti-
na rojnamevanan, li seranserî cîhanê 
zêde bûye. IFJ’yê di rapora xwe ya 
sala derbasbûyî de ragihandi bû ku 47 
rojnamevan hatine kuştin. Lê îsal hejmar 
gihaye 67’an.
Di vir de em gerek di serî de ji wan 
rêxistinên di bin navê parastina rojname-
vanan tevdigerin de pirs bikin. Çima ev 
hejmar zêde bû ye? Kî êrişî rojnameva-
nan dike? û we, ji bo parastina rojname-
vanan çi xebat daye meşandin?
Berî her tiştî em behsa rewşa Sûriyê 
bikin. Dewleta Tirk ya li Bakurê 
Kurdistanê û Tirkiyê bi sedan rojname-
van xistine zindanan û qetil kirîn, heta 
niha bi tu awayî ji aliyê wan rêxistinan 
ve ne hatiye mehkûmkirin. Di raporên 
wan de jî yan navê wê dewletê ne hatiye 
gotin, yan jî bi bi awayekî şermok behs 
kirin e.
Ji bo em helwesta wan zêdetir rave 
bikin, em ê bûyera şehadeta Rojname-
van Îsam Ebdulah yê di destpêka roja 
20’ê Mijdarê de bi êrişa balafirên şer ên 
dewleta TIrk ya li gundê Teqil Beqil a 
Dêrikê, bibîr bixin. Dewleta Tirk, cara 
yekem stasyonek xizmetguzariyê ya sivîl 
bi balafirên şer bombebaran kir. Ev li 
gorî peymanên navdewletî sûcekî şere. 
Piştî komeke sivîl berê xwe dan cihê 
bûyerê da ku birîndarên li wir rizgar 
bikin, careke din balafirên şer heman 
cih bombebaran kir. Di encamê de Şehîd 
Îsam jî di nav de 11 sivîl şehîd bûn. Li 
gorî peymana Cinêv a 12’ê Tebaxa sala 
1949’an de hedefgirtina sivîlan, sûcê şer 
hatibû diyarkirin. Ji xwe Rojnamevan 
Îsam ji bo şopandina bûyerê li wir bû û 
hat hedef girtin, ew jî sûcekî şere.
Li beranberî ewqas sûcên dewleta Tirk 
helwesteke cidî ya wan saziyan derne-
ket. Me wekî hevalên Îsam nameyek 
bi navê Yekîtiya Ragihandina Azad 
(YRA) nivîsand û ji wan saziyan û gelek 
saziyên din re şand.
Piştî nameya me, kêm be jî hin daxuyanî 
derketin û behsa bûyerê kirin. Lê tişta 
sosret di tu daxuyaniyan de behsa kujer 
û sûcên şer ên hatin kirin, nehate kirin. 
Ango wekî kujer ne diyare nêzî bûyerê 
bûn. Ya din IFJ’yê bi gotina ‘em bi 
vê agahiyê xemgîn bûn û em ê mijarê 
bişopînin’, bersiva peyama YRA’yê dan. 
Lê heta niha ne tu lêkolîn û ne şopandi-
na ji bûyerê re hatiye kirin.
Wer xuya dike, ew rêxistin jî bi awayekî 
siyasî nêzî mijara dibin. Tişta diyar dibe, 
destê lobiyê dewletan li ser wan saziyan 
serwere. Ji ber wê jî, tevî daxuyanî û 
raporên wan naxwazin rastiyan bibînin. 
Kujeran mehkûm bikin.
Lewma di rewşeke wiha de ji hemû 
xebatkarên ragihandina azad tê xwestin 
ku ji bo eşkerekirin û mehkûmkirina 
kujeran bi hemû hêza xwe tevbigerin.

Zekî BEDRAN 

Rûsya, wekî jê dihat hêvîkirin 
li Sûrî roleke çêker nelîst. Jê 
dihat hêvîkirin ku pirsgirêkên 
herêmên xweser û gelê Kurd, 
bi rêjîma Şam`ê re çareser ki-
riba û yekîtiya hûndirîn ya Sûrî 
pêkanîba. Rêveberiya Rûsya, ji 
bo vê yekê hewldaneke bi ban-
dor nekir. Karê Rûsya pir hesan 
bu. Ji ber ku, Kurd û gelê bakûr û 
rojhilatê Sûrî tevahî dixwastin, bi 
rêveberiyê Şam`ê re çareseriya 
bi rêkên demokratîk û siyasî de 
Rusya rola xwe bilîze. Rûsya jî 
got, ‘ezê vê yekê bikim’ lê di 
pratîkê de wiha nebû. 
Hinek tişt bînim bîra we. Ji ber ku 
wezîrê karê derve yê Rûsya Lav-
rov, wekî ku pêwîstîyê wî heye 
Kurdan tawanbar dike. Carna jî 
gefan dixwe û biçûk dibîne. Di 
navbera Rûsya û DYA û Ewropa 
de nakokî û reqabet ê heyî tê 
zanîn. Kurd tevlî van nakokiyan 
kirin û li ser wan ev nakokî ber-
dewamkirin neheqîyek mezin e. 
Kurd hêzek û statûyek wan ê 
wiha nîne. Her wiha DYA û hêzên 
hevpeymanan Kurd neanîn e 

Sûrî. Di dema êrîşa Kobané de 
li şûna DYA Rusya bihata alîkarî 
û tevkarî, Kurdan nedigotin na. 
DYA û hêzên hevpeyman hatin, 
şerê hember DAİŞ’ê bi vê îttîfaqê 
hat meşandin. Encam jî, ji bo 
hemû cîhanê erênî bû. Cîhan ji 
belaya DAİŞ`ê xelas bû. Bedela 
herî mezin jî Kurd û gelê bakûr 
û rojhilatê Sûrî dan. 
Dewleta Tirkan zext li Kurdan dikir 
ku, Kurd bi îxwanciyan, bi DAİŞ û 
yên dijberê rêjîma Şam`ê re îttîfaq 
bikin. Lê Kurdan li berxwedan, ev 
yek qebûl nekirin. Dewleta Tirk 
piştî vê, Kurd dijmin û terorist 
îlan kir. Ger Kurd bi wan hêzan re 
îttîfaq kiriba, ne Şam dima ne jî 
DAİŞ dihat sekinandin. Her wiha 
Kurd ji destpêkê heta îro çarese-
riya demokratik dixwazin.
Lê Rûsya, bi rêveberiya Erdogan ê 
faşîst re li hev kir û Kurdan ji xwe 
durxist. Ji ber ku Rûsya 2018’an 
de li Soçi, dema kongreya mezin 
ya Sûrî kom kir, ji herêma xweser 
jî 120 delege xwast. Kurd û alîyên 
din ev yeke pir baş pêşwazî kirin û 
lîsteya navan dan rêveberên Rûs. 

Demekî pir kêm ji bo civînê ma 
bû, Rûsya bi Erdogan re li hev kir 
û delegeyên Kurd venexwendin 
kongreyê. Ti hicet jî diyar nekirin 
û daxwuyanî jî nedan. Pîşt re li-
hevkirina wan ya bi rêveberiya 
Erdogan re zîvirî pêvajoya Astana. 
Pêvajoya Astana jî zivirî cephe-
ya dijberên rêveberiya xweser. 
Li Sûrî herêma herî demokratîk 
û azad, erdnîgariyek berfireh li 
derveyî pêvajo hat hiştin. Çeteyên 
ku nasnameyên xwe nemane û yê 
ji aliyê Erdogan ve hatine avaki-
rin, bi navê muxalefeta Sûrî birin 
hevdîtin ên Cênêv`ê, lê Kurdan û 
aliyên din derve hêştin. Her wiha 
qaşo li Astana ‘’serbixwebûna Sûrî 
û yekîtiya axa wî’’ dihat parastin. 
Dagirkeriya dewleta Tirkan bi 
vî şêwazê hat meşrûkirin. Her 
wiha Tirkiye bû weke şirîkê Sûrî. 
Dagirkerî û êrîşê wan her roj 
zêdetir bû. Ev siyaseta Rûsya 
gelek zirarên mezin dan Sûrî, ji 
bo Kurdan jî encamên xirabker 
derxist holê. 
Niha Tirkiyê dibêje: bi gîştî xeta 
sînor 30 km. bi kûrayî ezê ji Kur-
dan paqij bikim û herêma xwe ya 
ewlekarî min îlan kir. Hember vê 
me helwestek an jî daxwuyaniyek 
ciddî ya Rûsya nebîhîst. Hêzeke 
sereke yê ku Sûrî xerab kiriye 
Erdogan e. Hember artêşa Sûrî 

Artêşa azad ya Sûrî rêxistin kir. 
Dixwast rêveberiya Beşar Esed 
tasfiye bike. Herêmên ku dagir-
kiriye qirkirina netewî pêk tîne 
û amadekarî ya dagirkeriyên nû 
dike. Rûsya dibêje were ez we 
li hev bînim, û li ser Esed zext 
dike. Lê, yê ku hember Esed şer 
nekirine, yên ku ji bo Sûriyek 
ronahî kar dikin rêveberiya 
herêma xweser ji bo bi Esed 
re li hev bine çi hewldan nake. 
Berovajî vê ji bo Kurd û herêmên 
xweser tasfîye bibin û teslîmê 
Şam`ê bibin kar dike. 
Weke tê zanîn Erdogan piştî 
êrîşa esmanî ya mezin, da xwu-
yakirin ku; ji bejahî jî êrîş bike. Ji 
bo vê asteke jor de amadekariyê 
xwe jî kiriye. Dijminayî ya Kur-
dan sînoran derbas kiriye û 
ji bo Kurdan derveyî mirin û 
hilweşandin vebijêrkek din 
nehêştiye. Lê heta Rûsya tevlî 
lîstokê nebe Erdogan nikare 
êrîş bike. Destpêkê divê qada 
esmanî bê vekirin. Rûsya qada 
esmanî vedike. Herêmên ku 
DYA hene jî rewş pir cûda nîne. 
Rûxmî vê jî Tirkiyê dizane ku, ji 
bejahî were hûndayîyek zêde 
wê bide. Çeteyan bide pêş û 
wana bide kûştin jî pirsgirêk ça-
reser nabe. Destpêkê bi Rûsya û 

Lîstokên Erdogan yên bi xwîn û 
Rûsya

Şam`ê re hewl dide li hev were. 
Dibêje; ez ‘’heta doh alîgirê DAİŞ 
û îxwancîyan bûm. Ji bo Kurdan 
qetl bikin min wan bikar hanî. 
Kurdên ku nebûn dijminê te were 
em bihevre bibin dijminê wan’’ 
ji Esed’re dibêje ‘’min nekarî te 
bipelçikînim, min nekarî Kurdan 
xelas bikim, lê tiştek nabe were 
em bihevre Kurdan bixwin’’ di 
encam de baweriya Tirkiyê bi 
vê tê û dibêje; ji aliyekê ve ewê 
êrîş bike, ji aliyê din ve hêzên 
rêjîma Şam`ê êrîşê Minbic û Dêra 
Zor`ê bikin. Kurd nikarin her dû 
cebhêde bihevre şer bikin, ji ber 
wê herêmên ereban têkeve bin 
kontrola rêjîma Şam`ê. Bi vî şeklî 
pelçiqandina Kurdan wê hesan 
be. 
Gelê Kurd û hêzên demokrasî 
yê Sûrî vê îhtîmalê dive ber bi 
çav bigrin. Ev plan jî erêkirin û 
alîkariya Rûsya nebe pêk nayê. 
Şam, destek ê Rûsya negre ni-
kare vê plane bi ser bixîne. Ew 
kasî israrkirina Erdogan ji bo 
bi Esed re  hevdîtin bike, ji ber 
wê ye. Tirkiyê jî tengav bûye, 
hilbijartin nîzîk bûye. Niha li ser 
hemû cûre hîle û komplo kar 
dikin. Hêza kû baweriya xwe pê 
tîne di serîde Rûsya ye!


